
Tazwert tamatut 

Tasekla d inaw ireṣṣan ɣef tfulka n wawal, yezmer ad yili d timenna neɣ d tira, 

tasekla tamaziɣt tewwi-d iẓuran seg timawit tettruḥ seg yimi ɣer tmezzuɣt tettwaxzen 

deg wallaɣ, danecta i tt- yeǧǧan tuzzel, tasuta tettaǧa-tt i tayeḍ armi i d aɣ-id-tewweḍ 

ɣer tizi n wass-a, akken i d-yenna Mulud Mɛemmri « tettruḥ seg yimi n wa ɣer wa, 

war tira ».1 

Tasekla d taɣerma n uɣerf, d lemri n tmetti taqbaylit neɣ n yimaziɣen s umata, acku d 

nettat i aɣ-d- yettaken tugna ɣef wayen yettidir umdan seg zman aqbur,  tebna ɣef 

tektiwin id-yessugun deg tudert-is. 

Tasekla taqbaylit xas akken ur terfid ara tira seg zik maca ugtent deg-s tewsatin acku 

ma nemmuqel afares aseklan n leqbayel ad t-naf d amesbaɣur, imi tasekla-agi tegber 

aṭas n tewsatin ama deg timawit ama deg tira, rnu ɣer wancta tiwsatin-a zemrent ad 

ilint d allal agejdan deg taywalt ara yezdin gar waṭas n yimdanen i tent-yessemrasen d 

yal tagnit ideg ara yesɛu iswi iwakken ad yessiweḍ izen ɣef waya yenna-d Nassib.Y 

deg udlis-is:« Mebla ccek tasekla n uɣref d nettat i d allal n teywalt igerzen»2. 

Seg tama-nniḍen tiwsatin-a d lsas iɣef tbedd tmetti taqbaylit, d cfawat n yimdanen i 

tent-iḥerzen ladɣa imɣaren d temɣarin, dɣa fkan azal d ameqqran seg zik ar tizi n 

wass-a, akken i tettwassen tmetti taqbaylit s usewseɛ-ines deg usnulfu d usemres ugar 

n yiwet n tewsit ama deg tmedyazt neɣ deg tesrit, imi yal yiwet s wazal-is. 

Tamacahut d tawsit gar tewsatin n tsekla taqbaylit, teṭṭef amkan deg tmetti, maca ma 

nessuk tamuɣli ɣer wayen tesɛa d tawuri, ad d-naf belli tella, d tawil agejdan i usegmi 

n yigurdan s yis i yessawaḍ umsiwel izen i terṣṣi imenzayen n tmetti  taqbaylit am: 

laṣel, tanaṣlit, tirugza, tabɣest...atg. Akken id-yenna Ḥaddadu Muḥammed Akli deg 

wawal is:« tamacahut mačči i tukksa n lxiq neɣ i usedhu n warrac, tamacahut d allal 

n ussiweḍ n tumsniwin, d allal n uselmed n yilugan d isuḍaf, d targa s wayes id-

yessaweḍ ugdud ineḍruyen mucaɛen deg umezruy-is».3 
 

1Mammeri,M:Culture savante et culture vécue.Ed.Tala, Alger. 1991.P.44. 

r.1982.P.33..Ed.063.P.u.AlgeUlument de la tradition oralNacib,Y: 2 

Ed.HCA.Alger.2009.p.111.:Introduction a la littérature berbere.Haddadu,M,A3 

   Ɣer tama n tewsatin id-yeddan s timawit am tmedyazt d yinzan d lemɛun, 

tamacahut ula d nettat tedda-d s ubrid-a acku ur nettaf ara ayen yettwarun seg tsekla-a 

almi d tallit n unekcum afransis, anda imrabḍen irumyen ssutren i Belɛid At ɛelli ad 

yaru s tutlayt-is n tmaziɣt. Syin akkin agmar n tsekla n timawit ikemmel s tezmert n 

yinagmayen ixedmen ɣef tsekla taqbaylit s tewsatin-is yemxalafen, iwakken ad 

reṣṣint deg yidlisen uqbel ad ruḥent deg ubrid n tatut am wayen yexdem Mɛemmri, 

Bulifa...atg. 

Ilmend n tmacahut deg tmetti taqbaylit, nerra lwelha-nneɣ ɣer usentel n tmacahut, 

deg tezrawt-a nextar ad d-nexdem tasleḍt n tɣessa n kraḍ n tmucuha, i d negmer yiwet 

seg wamud n MOULIERAS.A, d snat n tmucuha ara d-yettwagemren (kraḍ n 

tmucuha ara yilin d yiwet deg tazwara). 

.Ɣef waya nesbed-d kra n yisteqsiyen id yellan d igejdanen i ɣef ara teddu tezrawt-

nneɣ: 

- dacu i d-amgired akked umcabi yellan gar-asent, dacu daɣen i d-yennernan niɣ dacu 

i ineqsen deg wayen yerzan: yiwudam, tigawin, tigezzumin,...( deg yal tamacahut)?. 

Ma yella umgired ad d-nebder anda id- yettbin umgired-agi, Ma yella umcabi  

Daɣen ad t-id-nebder. 

Ɣef waya neɛreḍ ad nefk kra n turdiwin ara yilin ahat d tiririt ɣef yisteqsiyen id-

nefka: 

 -timucuha-ayi mxalafent ilmend n temnaḍt deg wayen yeɛnan azwel,yal tamnaḍt 

amek i tettak azwel-is i tmacahut. 

-Timucuha-ayi nettwali-tent mxalafent deg wayen i icudden lebni n tɣessa. 

Ayen i aɣ- yeǧǧan ad d-nefren asentel-a n ukenni gar kraḍ n tmucuha-ayi iwakken ad 

d-nessegzi amgired akked umcabi i yellan gar-asent, d wazal i tesɛa tmacahut-agi deg 

kraḍ-a n temnaḍin i yembaɛaden, akken daɣen ad nzer udem i as-yettunefken. 

-iwakken ad d- naweḍ ɣer yiswi-nneɣ negmer-d kraḍ n tmucuha, neɛreḍ ad asent-

nexdem tasleḍt n tɣessa, iwakken ad d-nerr ɣef usteqsi agejdan, sin akkin ad nẓer 

turdiwin id-nefka ma tidak i seḥḥan. 

Tazwert                                                                                                                                      

Deg uḥric-agi amezwaru  ad neɛreḍ ad d-nawi awal ɣef tmacahut sumata ,d 

tmuɣliwin d tarrayin i-d-fkan yeẓrayanen ɣef ṣṣenf-agi (tamacahut) am: 

V.Propp,J.AGreimas,C.Bremond.Syin ad nawi awal ɣef tmacahut taqbaylit  d tin 

yettwarun ama d ayen yeɛnan tibadutin id -as fkan yemnuda ama d ibarraniyen ama d 

wid n tmurt d wayen akk icudden ɣer tmacahut ama d tulmisin ,taɣessa.  

I.1 Awal n yiẓrayanen ɣef tmacahut  sumata  

      

I.1.1 Vladimir Propp:  

Vladimir Propp seg yimusnawen n Russ,d amnadi i yettnadin deg uɣarbaz i wumi 

qqaren« imsulɣa n Russ» .Anadi-ines  yettuneḥsab d tagejdit n tarrayt tamaynut i 

tesleḍt n yeḍrisen iɣarfanen n Russ ,tazrawt-a tbed  yakan ɣef teẓri taɣessant 

tagelmant ,«tamacahut d teɣessa ,d tiskiwt  ,tuddis nezmer ad tensefruri ad nekkes 

assaɣen icudden gar twuriwin»2.  

   V.Propp,iselmed «l’éthnologie» di tseddawit n «Leningrad»,deg useggas n 

1964,yura-d adlis« les racines historique de conte merveilleux».V.Propp d netta 

iyesbedden tarrayt tamsukant asmi i d-yufa tella yiwet n tiskiwt tuddist,tagejdant deg 

tmacahut n Russ ,mi yexdem tazrawt-ines di tektabt«morphologie du conte» i d-

yessufeɣ di taggara n lqern 20 . Anagmay-a  yesbadud-d awal-a «Morphologie »mi d-

yenna  lmeɛn-as « d tazrawt n talɣiwin» ikemmel deg wawal-is mi d-yenna «yiwen ur 

yerri lwelha-s ɣer wesbadu n «morophologie du conte» xas ma yella di taɣult n 

tmacahut taɣarfant tezmer ad teggeḍ tazrawt , d tguri n yisuḍaf ara yesselḥun 

tiskiwt»3.     

V,Propp yettwali d akken tawuri ɣur-s d tigawt, d nettat ara yesselḥun iwudam yellan 

daxel n tmacahut mačči d iwudam ara yesselḥun neɣ ara d-yesbegnen anect-nni. 

   V.propp deg udlis-is «Morphologie du conte » anda id yefka 31 n twuriwin .Akken 

daɣen nezmer ad d-nini tiwuriwin akk ur ttbeddilent ara ad tent-id-naf  di yal 
 

274.-Eddu Seuil paris p.p.36 ,V.Propp, Morphologie du conte, traduction  
378.-Ibid p.p74  

tamacahut, maca tiwuriwin-a di tmacahut yella wanda  ad yili seg-sent d tinabayin 

(absent) akken id yenna V.Propp: «Ayen yeɛnan tagruma n twuriwin-a Yessefk ad 

teẓreḍ d akken tamacahut ur d-ttmuddu ara akk tiwuriwin, lamer anecta mačči d ayen 

ara ibedden deg yisuḍaf n umseḍfer-nsent »4.  

     V.Propp akken id-yenna :«tamacahut tbeddu s wayen ur nelhi, anda amnamar ad 

yexdem ayen n ndiri i yiwen umdan akked twacult ,dayen ara yeǧǧen asaḍ ad yeffeɣ 

seg uxxam dina ad yemlil amalal ara as-d-yefken afus n lemɛiwna, akken ad ikemmel 

abrid-is,syin ad as-d-yas umennuɣ akked umnamar ,syin akkin ad yuɣal wasaḍ ɣer 

taddart-is, anda ara yexdem ayen i as-yettunefken, ad yezweǧ neɣ ad yuɣal d 

agellid,…»5.  

   V. Propp: yexdem  ɣef  yiwen n ṣṣenf  n tmacahut (tamakunt) yekkes-d talɣa-ines  

yufa daɣen ayen id-yettuɣalen d tawuri yebna tazrawt-is ɣef kraḍ n yimenzay: 

a- Zemrent ad ilint alama d 31 n twuriwin .  

b-Amseḍfer n twuriwin d yiwen yeɛdel akk di tmucuha .  

c-Amenzay wis kraḍ isemma-asent tignatin n tigawt (Spher d action).    

Propp di tezrawt-is ur inuda ara  anwa  id-yeḥkan tamacahut, melmi teḍra, s teẓri-

ines yebda unadi ɣef teẓri ileḥḥun akk ɣef tenqisin gar-

asen(Genette,Greimas,Philipe, Bremand,Barthes).  

I.1.2  Julien Algirdas Greimas:  

M.A.Salḥi d yiwen seg yimyura  id-yemmeslayen ɣef  wayen i yexdem Greimas 

yenna-d deg wawal-is «D lqaleb aɣessay id- yewwi Greimas akken ad yessefhem 

tigawin n yimigwan d wamek bnant tunqisin azenziɣ-agi yebna ɣef setta n 

yemesgan,yal sin d tayuga,yal amsag yemgarad ɣef wayeḍ ilmend n twuri-ines di 

teḥkayt: amsifaḍ, anermas /amgay ,taɣawsa/amalal,amnamar …»6 Azenziɣ-is:  

 
4V.Propp.opcit p70  

578.-Ibid p74 
6 Salḥi.M.A ,Asegzawal Ame ẓ yan n tsekla,Ed L’odysée,Tizi-ouzou.2012,p.  

Amsifaḍ                                      Taɣawsa                                   Anermas  

 

  

Amalal                                           Amesgay                                 Amnamar  

   Greimas yettwali yal amesgay(Actan) yezmer ad ilin deg-s aṭas n yimesgan                                                 

yerna yezmer ad yili d taɣawsa tamadwant, d aḍu,d iṭij,d agu, mačči d amdan kan 

yezmer ad yesɛu ṛṛuḥ yezmer ala. 

I.1.3 Claude Brémand:  

 yettwali amseḍfer-agi n twuriwin ur yesɛi ara azal, yerna ur nezmir ara ad tent-

nexdem ɣef ṣṣenf-nniḍen n tsiwelt am: ungal, tullist…atg.Ɣef ayagi yefka-d yiwen 

uzenziɣ yemmal-d yes di tunqist llan sin yimenzayen:  

      a-yal tagnit ṭṭuqten deg-s tegnatin n tigawt, tigawt-agi tezmer ad teḍru tezmer ur 

tḍerru ara(Eventualité d action).                            

    Realisation d’action(ad teḍru)                finalisation d’action(ad tekfu)  

Eventualité d action                                                

Ur tḍerru ara                                                 ma yella ur teḍri ara ad glu s lḥaǧa nniḍen                                                              

Axe de libérté (ad t-id-nɣer si tazwara ɣer taggara)                                                      

Axe de centaine (ad t-id-nɣer si taggara ar tazwara) 

      b-Amenzay wis sin:processuce d’amilioration(ad teqɛed liḥala wayeḍ ad texser 

liḥal-s.  

I.2 Tamacahut taqbaylit 

Llan aṭas n yinagmayen i d-yefkan tamuɣli-nsen ɣef  tmacahut taqbaylit ama d 

iberraniyen ama n tmurt n leqbayel. 

I.2.1 ɣer yinagmayen iberraniyen: 

     1- C.L.Dujardin; seg tama tefka-d tamuɣli-ines ɣef tmacahut tenna-d: “amacahut 

seg zzman aqbur i tettwassen ɣer wegdud aqbayli…d tin yesɛan azal d ameqqran deg 

uxxam aqbayli semrasen-tt deg tudert-nsen”7. 

     2-  Savignac; seg tama-s yettwali “timucuha d taẓuri mačči d ayen yettunefkan i 

menwala, maci d ayen yezmer ad tt-yelmed yal yiwen, tettas-d d tikti i dyettufernen s 

lebɣi i d-yekkan berra i tillawt. Lḥerfa-ya d tikti i d-yettwaznen i lal n tmucuha, am 

tikti tasefrant i d-yettwaznen i wmedyaz” 8. 

Daɣen tamacahut taqbaylit tessexzan aṭas n tigawin d yinnan inaṣliyen, imi tecba 

lmexzen yeččuren d cfawat tilqayanin n weɣref, neɣ d tamɣart i deg i d-ttbanen 

wansayen d tikta tilqayanin n ugdud d tmetti.  

     3- Henri Basset; anagmay-agi yettwali d akken “yal taddart deg tudrin n tmetti 

taqbaylit seԑԑunt yiwet n temɣart ara yilin d tamsiwelt. Tamsiwelt-agi ad tili d tin 

yesԑan cfawat, akk d tmusni, d cbaḥa n yinnan” 9. 

I.2.2 ɣer yinagmayen n tmurt n leqbayel: 

a)  Allioui.Y; yefka-d awal ɣef tmacahut taqbaylit inna-d “tamacahut  taqbaylit 

teskanay-d tilawt taseklant, d aya i t-yerran d talqayant, i as-yefkan tamuɣli d 

tagraɣlant”10. 

     b)  Salḥi.M.A; ɣur-s “tamacahut d ssenf n tsekla tamensayt, d tawsit n tsiwelt, 

tamacahut d ssenf n tsekla i d-ttawin s timawit ɣas akken iseggasen-a ineggura 

nulfant-d kra n tmucuha s tira”11. 

 
723,Le conte kabyle Etude ethnologique)-C.L.Dujardin,(1991;p22  

8Savignac,(1978;p217,Conte kabyle de kabylie)  
9Henri Basset,(1920; p482, Essai sur la littérature des bérbére)  

10Allioui.Y,(2007:p75; conte kabyle)  
11i.M.A,(2012; p55)ḥSal  

     c)  Haddaddu .M. A; yenna-d “tamacahut taɣerfant d yiwet seg tewsatin n tsekla 

yattwasnen deg umaḍal seg zik melba ma nettu d akken tamacahut taɣerfant 

tettuneḥsab d yiwen n walal n uselmed n yisudaf d leqwanen, yerna d tagnit ideg 

yettissin ugdud amek yella”12. 

 

I.3  Tiwuriwin n tmacahut taqbaylit 

Deg  tmurt n leqbayel ad naf ssenf-a wis krad n tesrit (timucuha), ṭṭfen-t amkan 

wessiɛen deg tmetti taqbaylit aya s twuriwin  tilqayanin i tesɛa, yis-sent ilemmed n 

umdan ayen yelhan ama deg wayen yerzan; asegmi ,leqder, tirrugza, ssmaḥ, 

tagmat,….atg. 

Tamacahut tesԑa tawuri tanmetti i icudden ɣer wassaɣen yezdin gar yemdanen, 

tessemlilay gar iɛeggalen, n twacult neɣ gar twaculin tzeddi tettqerrib gar-asent mi 

ara mlilen ɣer yiri n lkanun, ttawwin-d timucuha. Tamacahut  taqbaylit tesԑa tawuri n 

uselmed akk d usegmi n warrac imecṭaḥ, ihi tamacahut d yiwet n tegnit i as-

yettunefken i tmeṭṭut neɣ tayemmat i wakken ad asen-tesselmed amek ad ssemgirden 

gar wayen yelhan d wayen diri. Tamacahut d aɣerbaz i yesselmaden tuttlayt i warrac, 

tettuneḥsab d tamusni, tesnernay allaɣ n umdan  ladɣa arrac imecṭaḥ. D asenfali ɣef 

wayen yellan deg wul, d tukksa n wurfan d lxiq d asedhu, d acebbeḥ n tegnit acku; 

zik yeqwa lḥif . Tayemmat tikwal ur tettaf ara d acu ara asen-tefk i tarwa-s ad ččen d 

imensi, ihi tamacahut d ttawil  iwakken ad- asen-tessettu laẓ i waraw-is, ad tter tasilt 

n waman ɣef lkanun ad ttrekkem arrac ad faresen tagnit ad asen-tales tamacahut 

alama ṭṭsen.  

 

I.4 Tulmisin n tmacahut taqbaylit 

Tamacahut d udem n tẓuri i d-yewḍen s timawit, tuɣ amkan s tehri deg tmetti 

taqbaylit tamensayt, tesԑa kra n tulmisin it-yessemgaraden ɣef tewsatin tullisin-

nniden am temԑayin, tidyanin, tiqsiḍin.........atg.   

 
12Haddaddu .M. A; (2009;p111,Introduction à la littérature bérbére)  

I.5 Tinfaliyin n tazwara d tid n taggara 

Ɣer leqbayel ulac tulsa n tmacahut war ma tezwat-itt-id s tefyirt n tazwara, ad tfak s 

tefyirt n taggara, tifyar-a seg tulmisin i nettaf anagar deg tmacahut n teqbaylit, anagar 

deg tewsit n tmacahut. 

Tafyirt n tazwara yeqqar-itt-id unallas u zdat ad yezwar tulsa n tmacahut-is, d tiɣri i 

wid yesmuzguten dakken tebda tmacahut. Mi ara tesseqsiḍ inallasen ɣef unamek n 

tenfaliyin-a ur d-ttaran ara ɣef usteqsi imi ɣur-sen d aḍfar i ttafaren ayen i d-nnan 

yimezwura.Tinfaliyin-a mgaradent seg temnaḍt ɣer tayeḍ. 

Md 1: 

         “Amacahu! 

            Ahu 

          Win id-yennan ahu ad-yaf  lhu; tamacahut-iw ad teḍbeԑ am usaru.”  

Md 2: 

        “ Amacahu ! 

          Rebbi ad tt-yesselhu; ad tt-yerr amzun d asaru”. 

Ma nerra tamawt ad naf awal “Amacahu” d win  id-yettԑawaden yal mi ara tebda 

tmacahut, ur yettbeddil ara. Nezmer ad d-nini awal-a “Amacahu”yettwakkes-d seg 

yisem “Tamacahtu”. 

Mouloud Mammeri deg uḍlis-is “Macahu” 1980, yenna-d  deg tezwert n uḍlis-a 

dakken awal “Macahu” dayen ur yezmir yiwen ad t-id-yessegzi maca yesԑa yiwet n 

tezmert i t-id-ijebḍen. D tazwert n yal tamacahut i d-ttalsent temɣarin n zik. Dazamul 

n tɣawsa taqburt, dayen ara aɣ-yeǧǧen ad nekcem ɣer tudert tuԑǧibt.  

Ad d-naf daɣen awal “Ahu” am wakken d tiririt i teɣri, neɣ ɣef usiwel n unallas.  

Tafyirt “ win i d-yennan ahu ad yaf lhu,” neɣ “ Rebbi ad tt-yesselhu” d ddeԑwa i win i 

d-yerran ɣef teɣri n unallas s lhu, d lkhir ara d-imuger neɣ ad as-yefk Rebbi ayen 

yelhan.  

“Tamacahut-iw ad-teḍbeԑ am usaru” neɣ “ ad tt-yerr amzun d asaru”;  asaru d 

tabagust, tbeggisent-tt tulawin zik iwammas-nsent, d taɣezzfant deg-s azal n 5 n 

lmitrat neɣ ugar. Ɣef waya anallas yessaram dakken tamacahut-is ad teɣzif  ad teḍbeԑ 

annect n usaru-nni.  

Tifyar n taggara am tid n tazwara ttemagaradent seg temnaḍt ɣer tayeḍ, maca iswi-

nsent yezdi . Tifyar-a ur qqinent ara neɣ ur sԑant ara assaɣ d tmacahut imi tefyar-a d 

ddԑawi, llan inallasen mi ara fukken tullsa ad d-inin :  “dayen tekfa tmacahut-iw neɣ 

dayen tfuk” d tinfaliyin i d-nettaf s waṭas ɣur yergazen.  

Maca ɣur yimeqranen xersum tulawin tfakkant tulsa n tmucuha s talɣa taɣezzfant, d 

tid i d-yettuɣalen s tuget.  

Md.1 : 

“Tmacahut-iw iɣzer, iɣzer,  

ḥkiɣ-itt-id iwqesser;  

a win yufan asagu n ttmer,  

Ad t-yečč akka ma nhedder”. 

Md.2 : 

“Tamacahut-iw lwad, lwad 

ḥkiɣ-itt-id i warraw n lejwad,”  

Md.3 : 

“Tamacahut-iw asif, asif 

ḥkiɣ-itt-id seddaw u seqqif, 

ufhim ad-yessin ad-yessif, 

wayeḍ ad tt-yerr deg rrif.”  

Ma negga tamawt i tenfaliyin-a ɣas mxalafent, iswi-nsent yezdi d ddԑawi ɣer Rebbi 

dakken tamacahut tesselha-d amezyan d umeqqran, daɣen d asirem n lxir d lehna i 

yemdanen, ccer i wuccen. 

Md.: 

                                  “Uccen ad t-yeqqed Rebbi 

                                    Nukni ad aɣ-yeԑfu Rebbi.”  

Lameԑna ayɣer d uccen? Mačči d aɣersiw-nniḍen?  

Acku uccen-ayi d aɣersiw i nettaf deg tmucuha tiɣerfanin n tmura n ddunit. Daɣen d 

aɣersiw yesԑan tiḥerci d leḥdaqa ɣef yiɣersiwen-nniden yellan deg ugama , d aԑdaw n 

umdan acku itett-as lmal-is ɣef waya i as-deԑԑun s ccer d lmut,  nutni ad idiren deg 

lxir d talwit. 

Llant kra n tenfaliyin anida anallas icekker-d imsefliden imi tcebbihen-ten i warraw n 

lejwad. 

 

I.6 Adeg d wakud 

a-Akud13;  D aferdis deg teslḍt n tmacahut, yebḍa ɣef sin :  

   *Akud  aniri (Externe): yettwellih-d ɣer tallit ideg d-tettwales teḥkayt akken ad izer 

umseflid amek ileḥḥu wakud.Md: Zik-nni; awal-agi yeskanay-d belli ineḍruyen 

ɛeddan neɣ ḍran yakan ayagi yemmal-d melmi ḍrant tigawin daɣen yettaǧǧa umsawal 

ad yerr amseflid ɣer tallit yezrin akken ad iḥus belli ula d netta iɛac ineḍruyen-ines, 

Muḥend Akli Salḥi d yiwen seg yimyura id-yewwin awal ɣef wakud :«Akud d aferdis 

 
13ouzou, 2012.p23.-yan n tsekla,Ed L’odysée,Tizi ẓSalhi .M.A, Asegzawal ame   

di tesleḍt n tsiwelt .Yettban-d wazal-is deg ubeddel id-gellun yineḍruyen nteḥkayt 

»14.  

   *Akud agensay (interne): Yettili-d s umata deg uḍris n tsekla (tamacahut) d 

amseḍfar n yineḍruyen segmi ara bdun alamma kfan,izeggir-iten-id imerna n wakud 

.Md: yiwen n wass, azekka,…atg  

b-Adeg15;  D aferdis deg tesleḍt n tsiwelt .D adeg id-yemmalen anda iḍerrunt 

tigawin.D netta i d-yeskanen deg waṭas n tegnatin amek iga uwadem.   Di lewhi n 

Muḥend Akli Salḥi  « Adeg d aferdis deg tesleḍt n tsiwelt. D adeg i d-yemmalen anda 

tḍerru tigawt. D netta daɣen i d-yeskanen, deg waṭas n tegnatin, amek igga 

uwadem.Yettili-d wannect-a s uglam n wadeg (ismawen d lewsayef n yimukan) anda 

tḍerru teḥkayt »16. 

    *Seg tama ad d-naf  Reuter yefka-d awal ɣef wadeg  yenna-d :« adeg d aferdis 

agejdan i d-yettbanen s waṭas deg wungal, tezmer ad tban s sin wudmawen, tamenzut 

deg wassaɣen tesɛa akked d tilawt, tis snat di twuriwin-ines daxel n uḍris» 17 

Tallunt deg tmacahut n leqbayel d tin yellan d tagejdant, ɣef waya ur nezmir ara ad 

nemmeslay ɣef usentel i cudden ɣer tmacahut war ma nemmeslay-d ɣef wadeg. D 

amkan i d-yemmalen anida i ḍerrunt tigawin iɣef i d-tettawi tmacahut neɣ d tullist 

yezmer ad yili d adeg n tilawt neɣ d adeg n usugen. 

Salḥi .M.A  yesbadud adeg  d aferdis deg tesleḍt n tsiwelt. D adeg i d-yemmalen anda 

tḍerru tigawt.  

Seg tama-nniden ad naf Reuter ɣer ɣur-s adeg daferdis agejdan  i d-yettbanen s waṭas 

deg ungal, tezmer ad tban s sin n wudmawen, tamenzut deg wassaɣen tesԑa akk d 

tilawt, tis snat deg twuriwin-ines daxel n uḍris.  

 
14Ibid,p23.  

15M.A.Salhi ,opcit,p24.  
16SALHI.M.A, Op cit, P 11.  

17Reuter.Y,L’analyse du récit(2 Edition),Nathan/HER,Paris,2001,p55.  

 Lacost-Dujardin temeslay-d s telqay ɣef usentel-a deg udlis-is “Le conte kabyle 

étude éthnologique” tebḍa-t d iḥricen: amezwaru d amaḍal ddaw n tmurt, wis sin d 

amaḍal nnig n tmurt . 

Deg tmacahut taqbaylit adeg yebḍa ɣef sin :  

Idgan n usugen: d idgan yeffɣen i tilawt, maca mi ara kfunt tedyanin, assaḍ yettuɣal-d 

ɣer wadeg n tilawt. 

Idgan n tilawt : d wid ideg nettidir, neẓra-iten, nettaf-iten deg tmurt n leqbayel. 

  

I.7  Iwudam  

Ur nezmir ara ad nessugen tamacahut mebla iwudam acku  fell-asen i tebna,d nutni i 

yesselḥayen ineḍruyen d tigawin .Nezmer ad d-naf iwudam d imdanen ilawen ,akken 

nezmer ad ten-naf d iɣersiwen ,di tmucuha yella wanda ur asen-xeddmen ara isem 

(yiwet n teqcict , yiwen urgaz) yella daɣen wanda iwudam xedmen-asen isem (Taklit) 

anda ad d-naf daɣen tuget n tmucuha ttaken-asent azwel ilmend n wassaḍ neɣ 

awadem agejdan Md:tamacahut n Mqidec,tamacahut n basɣar,tamacahut n 

belɛejjuḍ…  

*Iwudam igejdanen:   D iwudam iɣef bnan yineḍruyen n tmacahut ,ttilin seg 

tazwara almma d taggara. Awadem agejdan yettili d netta i d assaḍ deg tmacahut.  

*Iwudam inaddayen:  

D wid ur d-nettuɣal ara s watas deg teḥkayt.Llan yiwudam yekkaten ɣer lxir,ttilin ɣer 

yidi-s n wassaḍ ad t-ɛiwnen akken ad yefru taluft (imalalen), llan wiyyaḍ kkaten ɣer 

ccer, ttilin-as d aɛewwiq i wassaḍ, xellqen-d uguren.(imnamaren)  

I.8 Azenziɣ n yimigan 

Azenziɣ n yimigan, yeskan-d udmawen akked yiswi agejdan yettilin deg uḍris ullis 

ayen yecban tamacahut. Aznziɣ-agi yemmal-d tawuri i sεan merra yiwudam ittekkin 

deg uḍris (d iɣallen isedduyen ullis) akked tɣawsa neɣ iswi agejdan n uḍris.  

Imusnawen n tsekla sersen sdis n yiɣallen deg uzenziɣ yal wa ɣef laḥsab n twuri-is. 

Deg-s ad naf : 

1. Asaḍ: d awadem agejdan. Fell-as i beddent tigawin n wullis. d netta ara yessawḍen 

ad d-yawi taɣawsa neɣ ara yessawḍen ar yiswi. 

2. Taɣawsa neɣ Iswi: d ayen iɣer ira ad yaweḍ wasaḍ. Yezmer ad yili d taɣawsa ɣef 

yettnadi wasaḍ, neɣ d amdan, d ttar ad t-yerr, d tayri n tmeṭṭut, d agerruj, d tilelli, d 

nnif...  

3. Amazan: D netta ara yaznen asaḍ ad yeg tigawin ilaqen i wakken ad yaweḍ ɣer 

yiswi. Yezmer ad yili d asaḍ s timmad-is, neɣ d ayen yettḥulfu ama d laẓ ama d 

tayri... tikwal ur tzemmreḍ ara ad t-tebḍuḍ neɣ ad tsemgirdeḍ gar-asen acku asaḍ 

yezmer ad yesεu snat n twuriwin, yettili d udem agejdan, d amazan deg yiwet n 

tegnit.  

4. Anermas: D win ara yesfaydin seg tigawin n wasaḍ. Amedya yezmer ad yili d 

asaḍ s timmad-is neɣ d amazan ... 

5. Amalal : d awadem ara yefken afus n talelt i wasaḍ, yezmer ad yili d amɣar 

azemni, tayemmat, aseḥḥar...  

6. Amnamar: d win ara d-yeffɣen mgal asaḍ (ad as-id-yezg d ugur akken ur 

yettaweḍ ara ɣer iswi-s).  

***Ger tamawt: 

· Yezmer ur tettafeḍ ara kra n yiwudam yellan deg uzenziɣ n yimigan daxel n udris n 

tmacahut. Amedya yezmer ur tettafeḍ ara imnamaren neɣ imallalen.  

· Yezmer ad ttafeḍ ddeqs n yiwudam sεan yiwet n twuri. Amedya ad ttafeḍ aṭas n 

yimnamaren deg yiwet n tmacahut (taryel, awaɣzen, aseḥḥar…).  

 

I.9 Taɣessa 

Taɣessa n tamacahut tebḍa ɣef kraḍ n tegnatin neɣ n waddaden  

1-Addad n tazwara 

D tazwara n wullis, qqaren-as daɣen addad n talwit, acku kra ur yeḍri. Deg waddada 

yettili uglam neɣ assisen n wudmawen d wadeg akked wakud. Sumata d tagnit n 

talwit yersen kra ur yeḍri deg-s. Akken ad bdunt tigawin, yesfek ad yennulfu uferḍis 

d amynut ara d-yesslalen uguren. 

2-Addad n tigawin 

Deg waddad-a ad d-naf: 

Aferdis n urway:  dayen ara d ikecmen ɣer tegnit, ad ibeddel udem i tegnit-nni n 

talwit n tazwara, s wawal-nniden ad yesluɣ tagnit.  

   -Tigawin: segmi ara yerwi wudem n talwit-nni n tazwara neɣ segmi ara ad 

dyennulfu umaynut, ad yebdu ḍerru n tigawin.  

Tifrat n ugur: deg-s ad kfunt tigwin. Deg-s ad yili uferḍis-nniḍen  d amaynut ara 

dyefken tagnit-nniḍen n talwit, dɣa ad yefru wugur. 

3-Addad n taggara 

Taggara n wullis neɣ taggara n tesrit tezmer ad tili s wudem yelhan neɣ s wudem n 

diri. Deg-s tagnit ad tuɣal ad ters, ad fakkent tigawin.  

Timucuha sumata d tid yesԑan talɣa taɣezfant imi ugtent deg-s tedyanin, tesԑa aṭas n 

yiwudam. 

Tagrayt   

amacahut  d tawsit i d-yufraren  gar tewsatin n tsekla tamensayt i ɣ-  d-yewḍen s 

timawit,yettuneḥsab d lsas,d tagejdit,d udem adelsan n tsekla taɣarfant.,tuɣ amkan s 

tehri deg tmetti taqbaylit acku tzeddi gar twaculin,ss+eǧhadent assaɣen gar yimdanen 

aya ɣef leḥsab n twuri tagejdant i tesɛa ama deg uselmed,deg ttrebga d uwelleh d 

wayen nnḍen, d tagnit ula i usedhu , d tagnit anda yettaf ugdud aqbayli iman-is akken 

ad yessenfali ɣef wayen yessaram d tukksa n lxiq d wurfan ɣef wul.  

    Deg yiseggasen-a ineggura nezmer ad d-nini belli tamacahut deg rrif ur  ttuqtent 

ara twaculin i ten-tid-yettawin deg yexxamen-nsen ,tbeddel tmuɣli n  tmetti ɣur-s 

nnulfan-d wallalen imaynuten i yeṭṭfen amḍiq n tmacahut akka am tiliẓri i beṭṭun 

iɛeggalen n twacult .Maca ma nsuk tiṭ-nneɣ ad naf wid  yesseḥbibiren ɣef tmucuha-

agi s wallal n tira  yellan ɣer tama  n timawit,ttwarunt deg yidlisen akken ur ttruḥunt 

ara deg tatut Md:A.Qebaili yura-d yerna yesnulfa-d timucuha.  

IXEF Ⅱ: 

Tasnarrayt 

Tazwert 

Aṭas n tarrayin i yemmuggen ɣef usentel ara nexdem,iwakken ad negg leqdic-nneɣ 

ilaq deg tazwara ad d-neɛreḍ kra n tarrayin, seg-sent ad d-nebder tin n C.L.Dujardin, 

P.H.Savignac, J.A.Greimas, gar-sent ad d-nefren tarrayt seg-sent akken ad tt-neḍfer 

iwakken ad negg tasleḍt-nneɣ, sin akkin ad d-nini timental i aɣ-yeǧǧan ad d-nefren 

asentel-nneɣ. 

  

II.1 Tarrayin n tesleḍt : 

1-C . Lacoste Dujardin : gar wid i ixedmen tazrawt ɣef tmacahut taqbaylit, tejmeɛ 

azal n mraw n tmucuha,  deg temnaḍin n leqbayel deg udlis-is « Le conte kabyle 

étude ethnologique », id-yettalsen ɣef Mqidec, txdem leqdic deg wayen  yerzan 

tasleḍt n tɣessa n tamacahut, ideg yella wuzɣan  amek tilint tidyanin d ineḍruyen, 

d tigawt tagejdant akked wazal-ines deg uḍris, dayen ara naf yettban. 

C.L.Dujardin deg tarrayt-is n talɣa taddayt, tessemres-itt deg tfelwit n yigiten 

akked tgezzumin n yiḍrisen: 

Talɣa taddayt n C.Lacouste-Dujardin n ugzul n tmacahut : 

I-  A, B, C, D, E, F 

II-  A, B, C, D 

Ⅲ- A, B, (C) 

Ⅴ- A, B. C. 

 Ⅰ  Igi  Talalit akked ssifa n wasaḍ. 

A-  Isem-is 

1- Mqidec 

2- Ɛemmar nnefs 

3-  awezlan 

B- Asaḍ d wis sebɛa gar wayetma-s. 

C- D mmi-s n tmeṭṭut yeččan azgen n teffaḥt (s ɣur-neɣ). 

1- Azgen n teffaḥt  

2- Azgen n trenǧast   

      D-1- d uɛwij, d awecfun 

           2- D awezlan 

3- yesɛa yiwen uqejjar, yiwet n tiṭ ‹‹ ixus di ssifa ›› 

      E- D axeddaɛ, d uḥric 

      F- Ur yeggan ara 

Ⅱ Igi - Asellek n Mqidec i wayetma-s. 

           A- 1- ayetmaten ddan ad seyyḍen deg umadaɣ mlalen-d id n Teryel 

                2- Ayetmaten rezfen ɣer lexla mlalen-d id n Teryel                                                                                                   

           B- Deg uxxam n Teryel. 

                1- Asaḍ akked d ujedɛun-is, aɛudiw-is ur ččan ara. 

                2- Ayetma-s akked yijedɛan-nsen, yiɛudiwen-nsen  ččan. 

            C- 1-  Mqidec yeǧǧa Teryel almi teṭṭes, issawki-d ayetma-s, isellek-iten-d.         

            D-   /              /               / 

            E- Akemmel n tigawin s uḍfar n Teryel i Mqidec 

                 1- Imi Teryel teḍfer-iten, tedɛu-ten ɣlin akk ijedɛan ala ajedɛun n Mqidec 

ikemmel tazla, acku d wid ur nečči ara ɣur Teryel. 

                 2- ɣes yemmager-d uguren deg ubrid-is, maca d win yettselliken iman-is. 

                 3- Asaḍ yerwel kan s yiman-is 

 Ⅲ . Igi Tuɣalin n waṣaḍ s yiman-is ɣer teryel. 

            A- Tismin akked leḥqer n wayetmaten-is       

            B- Tukerḍa n tɣawsiwin s usemres n tiḥila id n Teryel 

                 1- yuker  aceṭṭiḍ                                           

                 2- tisirt n yirden 

                 3- tabeqsit neɣ  tayaziṭ 

            C- yeṭṭef-itt-id yegrat daxel n usenduq                                                                                            

Ⅳ . Tagara n Teryel akked usiweḍ n wasaḍ ɣer yiswi-is. 

            A- Mqidec terra-t tmara ad yali s ufella n tɣerfet  

            B- yenɣa teryel  

                 1- s tmes.           

                 2- teryel tettwač s ɣur iɣersiwen yetturban. 

            C- Asaḍ yewweḍ iswi-s. 

                 1- yuɣal yercel (yezweǧ) 

                 2- yuɣal d agellid. 

                 3- yuɣal d amerkanti. 

 

II.2 Timental n ufran :  

Iwakken ad d-nexdem tazrawt-nneɣ ilaq ad d-nin dacu d timental aɣ-yeǧǧan ad d-

nefren asentel-ayi:  

- Leqdic-aya d win ara yilin ɣef tmacahut acku d win ur yelli fell-as leqdic s waṭas 

deg tmurt-nneɣ. 

- Lebɣi-nneɣ  n unadi ussnan ɣef  tmacahut n umaḍal ladɣa timucuha  yellan deg 

temnaḍt n leqbayel. 

- aseḥbiber d uḥraz ɣef kra yellan tasekla timawit neɣ d tin  yettwajerden. 

- nebɣa ad nzer amgired akked umcabi i yellan deg yiwet n tmacahut deg temnaḍin 

leqbayel. 

 

II.3 Afran n tarrayt։ 

akken ad nexdem ilaq-aɣ ad nefren tarrayt ara aɣ-yeldin tawwurt, tarrayt-ayi d tin n 

C.L.Dujardin 

 

II.4 Assisen n tarrayt։  

 Yal aḍris ad as-nexdem agzul, ad t-nebḍu tayyunin(tigezzumin), tigawin, akken i 

nessiweḍ ad d-nessegzi akken ilaq ilmend n uzenziɣ, negga tafelwit, iwakken ad nefk 

tinezrit ɣef yileqman.   

           Nessaweḍ ad d-nessifsus ayen i wumi nezmer s telqi, amgired akked umcabi i 

yellan deg yileqman n tmucuha-ayi: 

_“Mqidec netta d teryel taderɣalt”  Mouliéras Auguste (1895-1898:173-196), 

l’égendes et contes merveiux de la grand kabylie(texte kabyle),vol: textes kabyles ( 

Ait Djennad el-Baḥar) 1er fascicule28. 

_ “Mqidec bu lehmum” Les quatres contes kabyle n J.M.Dallet  i yura deg F.D.B-

N°92 fort-national, 19eme année-4 trimestre 1966, dont la rédaction-administratin: fort-

national. Tizi-ouzou(alger), d idlisen yettwasuqlen. 

_”Mqidec” seg tezrawt “Agmar d tesleḍt n tmucuha deg taddart Abaynu(Timeẓrit) 

lɛerc n At yemmel deg Bgayet” (2018/sb45-47). 

      

Tafelwit tebḍa ɣef semmus n ijerriḍen deg-sen ad d-naf semmus n yigiten n tmacahut, 

yal igi yebḍa d tigezzumin megaradent tbegginent-id tigawin yexdem wasaḍ, sin 

akkin nexdem asegzi i tgezzumin yellan di tfelwit s telqi. 



28 
 

 

 

 

 

 

 

 

IXEF Ⅲ: 

Tasleḍt 

 

 

 

 

 

 
 



29 
 

III.1 Tafelwit n yigiten akked d tgezzumun n yiḍrisen 

Igiten Mouliéras Dallet Alqem wis kraḍ 

    

 

Ⅰ. Igi 

 

 

 

Talalit akked 

ssifa n wasaḍ 

 

A 

-Isem-is 

“Mqidec”.  

-Isem-is 

“Mqidec”. 

-Isem-is 

“Mqidec”. 

B D wis sebɛa. D wis sebɛa. D wis sebɛa. 

C   D mmi-is n 

tmeṭṭut i yeččan 

azgen n teffaḥt. 

D D uɛwij, d 

awecfun. 

D nnefs n 

bnadem. 

Yesɛa yiwen 

uqejjar, yiwet n 

tiṭ. 

E D axeddaɛ,d 

uḥric, d aseyyaḍ. 

D axeddaɛ, d 

uḥric. 

D axeddaɛ, d 

uḥric d laɛjeb. 

F Ur yeggan ara Ur yeggan ara. Ur yeggan ara. 

G Yettmeslay akked 

ujedɛun-is. 

Yettmeslay akked 

uɣyul-is. 

 

 

 

 

 

Ⅱ. Igi 

 

Asellek n 

Mqidec i 

wayetma-s 

 

A Ayetmaten ddan 

ad seyyḍen deg 

umadaɣ mlalen-d 

id n Teryel  

Ayetmaten rezfen 

ɣer lexla mlalen-d 

id n Teryel. 

 

B Deg uxxam n 

Teryel: 

1-Mqidec d 

ujedɛun-is ur ččin 

ara. 

2-Ayetma-s akked 

yijedɛan-nsen 

ččan. 

Deg uxxam n 

Teryel: 

1-Mqidec d 

uɛudiw-is ur ččin 

ara. 

2-Ayetma-s akked 

yiɛudiwen-nsen 

ččan. 

D ljiran, dinna 

kan. 

C Mqidec yeǧǧa Mqidec yeǧǧa Teryel tečča akk  

Teryel almi teṭṭes, 

issawki-d ayetma-

s, isellek-iten-d. 

Teryel almi teṭṭes, 

issawki-d ayetma-

s, isellek-iten-d. 

tawacult-is, 

Mqidec yesslek-d 

kan yemma-s. 

D Akemmel n 

tigawin: 

-Issani-iten ɣef 

ujedɛun-is, 

rewlen. 

-Ɣas yemmager-d 

uguren. 

Akemmel n 

tigawin: 

-Issani-iten ɣef 

uɛudiw-is, rewlen. 

-Ɣas yemmager-d 

uguren. 

Akemmel n 

tigawin:  

_yessuli yemma-s 

deg adeg wis 

sebɛa deg laɛli 

(abalku). 

-ɣas akken mazal 

llan uguren. 

  

 

 

Ⅲ. Igi 

Tuɣalin n         

waṣaḍ s 

yiman-is ɣer 

teryel 

A Ttaḍsan fell-as. Tismin akked 

leḥqer n 

wayetmaten-is. 

 

B Tukerḍa n 

tɣawsiwin s 

usemres n tiḥila. 

Tukerḍa n 

tɣawsiwin s 

usemres n tiḥila. 

Tukerḍa n 

tɣawsiwin s 

usemres n tiḥila. 

C  Mqidec yegra 

Teryel daxel n 

usenduq. 

 

  

Ⅳ. Igi 

 

Tuṭṭfa n 

Mqidec s ufus 

n Teryel akked 

tarewla-ines 

A Teryel teṭṭef 

Mqidec tegra-t 

daxel ukufi n 

zbib. 

Teryel tega-as 

llazuq i Mqidec 

teṭṭef-it-id tegra-t 

daxel ukufi n 

ttmar. 

 

B Tufɣa n Mqidec 

seg ukufi s ufus n 

yelli-s n Teryel. 

Tufɣa n Mqidec 

seg ukufi s ufus n 

yelli-s n teryel. 

C ccna akked leqwal 

gar Mqidec akked 

yelli-s n Teryel 

ccna akked leqwal 

gar Mqidec akked 

yelli-s n Teryel 

 

 Yenɣa yelli-s n 

Teryel, yelsa 

lbeḍna-s amzun d 

netta. 

 

 Učči n Teryel i 

yelli-s. 

 

 

Ⅴ. Igi 

 

 

Tagara n 

Teryel akked 

usiweḍ n 

wasaḍ ɣer 

yiswi-is. 

A Mqidec terra-t 

tmara ad yali s 

ufella n tɣerfet. 

Mqidec terra-t 

tmara ad yeffer s 

daxel n texxamt-is 

n wuzzal. 

Melmi i t-terra 

tmara ad yuɣal 

ɣer wadeg n sebɛa 

laɛli (abalku). 

B Aheyyi n 

tmettant: yesserɣ-

att s times. 

Aheyyi n 

tmettant: yesserɣ-

att s times. 

Aheyyi n 

tmettant: yesserɣ-

att s times. 

C Rbaḥa n wasaḍ 

akked zwaj-is yid 

yelli-s n teryel 

Rbaḥa n wasaḍ. Rbaḥa n wasaḍ. 

III.2 Tagruma n yileqman    

I. Igi Talalit akked ssifa n wasaḍ 

A- Isem-is  

       1-Mqidec (Mouliéras, Dallet, s ɣur-neɣ). 

B- Asaḍ d wis sebɛa gar wayetma-s. 

C- D mmi-s n tmeṭṭut yeččan azgen n teffaḥt (s ɣur-neɣ). 

D-   1- d uɛwij, d awecfun (Mouliéras). 

       2- d nnefs n bnadem (Dallet). 

       3- yesɛa yiwen uqejjar, yiwet n tiṭ (nneɣ). 

E- D axeddaɛ, d uḥric (3 versions). 

F- Ur yeggan ara ( 3 versions). 

G-   1- yettmeslay akked ujedɛun-is (Mouliéras). 

  2- yettmeslay akked uɣyul-is (Dallet). 

II. Igi    Asellek n Mqidec i wayetma-s 

A. Timlilit id n Teryel. 

1-ayetmaten ddan ad seyyḍen deg umadaɣ mlalen-d id n Teryel 

(Mouliéras). 

2-Ayetmaten rezfen ɣer lexla mlalen-d id n Teryel (Dallet). 

B. Deg uxxam n Teryel. 

1-  Asaḍ akked d (ujedɛun-is, aɛudiw-is) ur ččan ara (Mouliéras, Dallet).  

2- Ayetma-s akked (yijedɛan-nsen, yiɛudiwen-nsen) ččan(Mouliéras, 

Dallet).  

              C- 1- Mqidec yeǧǧa Teryel almi teṭṭes, issawki-d ayetma-s, isellek-iten-      d 

( Mouliéras,   Dallet). 

                   2-Teryel tečča akk  tawacult-is, Mqidec yesslek-d kan yemma-s( neɣ). 

              D-  Akemmel n tigawin s uḍfar n Teryel i Mqidec 

1- Imi Teryel teḍfer-iten, tedɛu-ten ɣlin akk ijedɛan ala ajedɛun n Mqidec 

ikemmel tazla, acku d wid ur nečči ɣur Teryel(Mouliéras, Dallet). 

2- ɣes yemmager-d uguren deg ubrid-is, maca d win yettselliken iman-is( 3 

versions).   

III. Igi Tuɣalin n waṣaḍ s yiman-is ɣer teryel 

             A-1-Ttaḍsan fell-as(Mouliéras). 

                 2-Tismin akked leḥqer n wayetmaten-is (Dallet) 

             B-Tukerḍa n tɣawsiwin s usemres n tiḥila id n Teryel 

1- yuker: aceṭṭiḍ, tazerbit, tisirt, tabeqsit; s umexṭaf (Mouliéras). 

2- yuker: tayaziḍt n wureɣ, tazerbit, ifeggagen; s uɣanim d tsegnatin 

(Dallet). 

3- tayaziḍt, tazerbit; s tsegnatin (nneɣ). 

             D- Mqidec yegra Teryel daxel n usenduq. 

IV. Igi  Tuṭṭfa n Mqidec s ufus n Teryel akked tarewla-ines  

A- 1-Teryel teṭṭef Mqidec tegra-t daxel ukufi n zbib (Mouliéras). 

                  2-Teryel tega-as llazuq i Mqidec teṭṭef-it-id tegra-t daxel ukufi n ttmer 

(Dallet). 

             3-Abeddel n tḥila (neɣ)  

B- tilelli i Mqidec 

                  1-Tufɣa n Mqidec seg ukufi s ufus n yelli-s n Teryel (Mouliéras, Dallet) 

                  2- ccna akked leqwal gar Mqidec akked yelli-s n Teryel (Mouliéras, 

Dallet). 

C.  1- Yenɣa yelli-s n Teryel, yelsa lbeḍna-s amzun d nettat (Dallet). 

2-Učči n Teryel i yelli-s,(Dallet)  

V. Igi   Tagara n Teryel akked usiweḍ n wasaḍ ɣer yiswi-is. 

            A-1- Mqidec terra-t tmara ad yali s ufella n tɣerfet (Mouliéras). 

                 2-Mqidec terra-t tmar ad yeffer s daxel n texxamt-is n wuzzal (Dallet). 

                 3-Melmi i t-terra tmara ad yuɣal ɣer wadeg n sebɛa laɛli (abalku). 

             B- Ahyyi n tmettant: yesserɣ-att s times (3 versions). 

             C-1-Rbaḥa n wasaḍ akked zwaj-is yid yelli-s n teryel (Mouliéras). 

                 2-Rbaḥa kan n wasaḍ (Dallet, nneɣ). 

 

III.3  Aserwes gar kraḍ n yileqman 

-Deg tazwara nettwali dakken yella umgired deg wayen yerzan azwel n tmucuha-ayi.  

“ Mqidec netta d Teryel taderɣalt”  alqem Mouliéras, A. 

“Mqidec bu lehmum” alqem n Dallet. 

“Mqidec” alqem wis03 i d-negmer seg tezrawt  

-Deg wayen yerzan iwudam “Teryel” d tin yella d taderɣalt deg ulqem Mouliéras, 

ilmend n wiyeḍ d tin yettwalin. 

-Abeddel n yisem n uwadem n Teryel deg tmacahut tis kraḍ semman-as Lɣula 

- Deg ulqem n Mouliéras , Mqidec yuɣal d tijent 

-Ayen yerzan tinfaliyin n tazwara d tagara 

• Deg ulqem n Mouliéras yesɛa kan tafyirt n taggara 

        “Aha wa i ixdem Mqidec, uccen ad t-yenɛel Rebbi! Neukni, ad aɣ-yerḥem 

Rebbi! Uccen iruḥ deg umadaɣ, nukni nruḥ deg ubrid. Netta yewwet-aɣ-d s lesfenǧ, 

nečča-t. Nukni newwet-it s tqerrumt, nuɣḍel-it”.  

• Deg ulqem n Dallet ur yesɛa ara tinfaliyin n tazwara akked tin n tagara. 

• Deg ulqem n tmacahut id-negmer tesɛa tinfaliyin n tazwara d taggara: 

Tanfilit n tazwara: 

Amacahu! ahu! win id-yennan ahu! ad yaf lhu, tamacahut-iw ad teṭbeɛ am usaru.  

Tanfalit n tagara: 

Tamacahut-iw lwad lwad ḥkuɣ-tt-id i warraw n leǧwad uccen i ruḥ lexla lexla arraw-

iw deg uxxam s lehna.  

 

Ⅰ- Igi  

    A- 1- deg wayen yerzan isem n wasaḍ ad d-naf ileqman akk isem-is « Mqidec » 

    B- 1- Asaḍ deg ileqman merra d wis sebɛa. 

    C- 1- Asaḍ d mmi-s n tmeṭṭut yeččan azgen n teffaḥt, imi i d yewwi baba-s n 

Mqidec sebɛa yečča azgen seg yiwet, tameṭṭut-nni iwumi i d-iṣaḥ uzgen turu-d aqcic 

tsemma-yas Mqidec.  

    D- deg yal tamacahut amek i d teglem Mqidec. 

• « Mouliéras » tenna-d ɣef Mqidec  d uɛwij d awecfun. 

• « Dallet » yenna-d d nnefs n bunadem. 

• « alqem wis kraḍ » tenna-d ɣef Mqidec d win yesɛan yiwen uqejjar d yiwet 

n tiṭ. 

  

    E- « Mqidec » d yiwen yellan d axeddaɛ d uḥric deg ileqman merra. 

            Mqidec deg yal tamacahut d win yesɛan tiḥerci d yiwen ur as-tt-yesɛeddi                                     

fell-as akken ad yaweḍ lebɣi-s. 

      F- ur yeggan ara : imi deg ulqem n « Mouliéras » qqaren-as : « Mqidec bu     

lehmum ur yeggan ur yettnudum », Md ; imi iruḥ ɣer Teryel akked d watmaten-is ur 

yeṭṭes ara imi nutenni ṭṭessen.  

      G- 1- Mqidec yemmeslay akked d ujedɛun-is  imi iruḥ ad isellek ayetmaten-is 

yenna-yas : « mara ak-iniɣ lḥu keččini bedd, mara ad ak- d-iniɣ bedd keččini lḥu ». 

« alqem n Mouliéras » 

           2- Mqidec imi yecreḍ ɣef baba-s ad as-d-yawi aɣyul d usenduq, Mqidec  d win 

yemmeslayen akked d uɣyul-nn imi as-yenna : « mara ad k-iniɣ err kečči ḥbes mara 

ad k-iniɣ cctah kečči azel » (alqem n Dallet) 

Ⅱ- Igi 

       A-1- ayetmaten n Mqidec ruḥen ad siyyḍen deg umadaɣ, sin mlallen Teryel 

teṭṭef-iten, tewwi-ten s axxam-is, tekkes-asen ijedɛan sin tessuter fell-asen ad nsen 

ɣur-as (alqem n Mouliéras). 

           2- Mqidec d watmaten-is rezfen ɣer lexla, mellalen akked Teryel, d tin 

yessutren fell-asen akken ad nsen ɣur-s (alqem n Dallet). 

       B- Mqidec imi tessuter fell-asen teryel akken ad ččen netta akked d wayetma-s, 

yerna asteqsi ɣef ijedɛan-nsen dacu tetten, ihi sin Mqidec akked d ujedɛun-is ur ččan 

ara, imi ayetmaten-is d ijedɛan-nsen d wid-ak yeččan (ileqman n Moliéras d Dallet).  

       C-1- Ayetmaten n Mqidec d wid yeṭṭsen meɛna netta ur yeṭṭes ara, acku d win 

yeḥsan tameṭṭut-nni belli d teryel tebɣa ad tečč, ihi yeqqim ur yeṭṭes ara (alqem n 

Mouliéras d Dallet). 

           2- Teryel tečča tawacult n Mqidec meɛna d win iselken yemma-s acku yeḥsa  

txeddem ayen n diri (alqem wis kraḍ). 

       D-1- Imi teryel teḍfer Mqidec d wayetmaten-is, tewweḍ ɣur-sen tedɛuten sinna 

ijedɛan-nni akk ɣlin ala win Mqidec d win ikemmel tazla, yerna isellek ayetmaten-is, 

yewwi-ten akk dag ujedɛun-is (alqem Mouliéras d Dallet). 

           2- Mqidec ɣes akken tečča-yas tawacult-is, imi yerwel netta d yemma-s ɣer 

laɛli wis sebɛa maca teryel tebɣa ad ten-tečč (alqem wis kraḍ). 

Ⅲ- Igi 

       A-1-Deg tazwara ayetmaten n Mqidec d wid yeṭṭaḍsan fell-as, imi ad ten-d-

isellek uɣalen ḥemlen-t, yettban waya deg taggara n tmacahut imi uɣalen ttrun fell-as 

imi iɣab ur dyuɣal ara s axxam deg lawan (alqem n Mouliéras). 

           2- Tisemmin d leḥqer  n wayetmaten-is i yellan ɣef  Mqidec acku ma ad yeglu 

baba-tsen  kra tɣawsiwen akken ad ten-yefraq fell-sen, qqaren-as ayen n diri i 

Mqidec, imi i ten-id-sellek uɣalen neḥcamen zdat n baba-tsen (alqem n Dallet). 

       B- 1- Mqidec d win yettawin amextaf akken ad yaker tiɣawsiwin seg axxam n 

Teryel, imi d tid-ak i yettɛeggiḍen (tmeslayent) akken ad tent-ḍger Teryel deg lawan-

nni mara tefqaɛ, d tiḥila yesseqdac-it deg yal tikelt mebla ma teḥsa-yes Teryel (alqem 

n Mouliéras).  

            2- Mqidec yella yettaker Teryel deg kra n tɣawsiwin imi yuker-s  tayaziḍṭ n 

wureɣ d tzerbit d ifeggagen s useqdec n uɣanim d tessegnatin, imi yettenjaɛ-itt 

tayẓiḍṭ-nni d tin yesqewqiwen  tegga lḥes sinna tesɛef fell-as Teryel teḍger-itt yuɣal 

yewwi-tt Mqidec, ma d ifeggagen yella yekkat-iten s uɣanim-nni uggin ad susmen 

akken ur i d xedmen lḥes mi tefqeɛ teḍger-iten ɣer berra yewwi-ten Mqidec s axxam, 

ma yella d tazerbit yexdem-as tisegnatin mi tella tefser-id berra tameddit-nni mi truḥ 

ad teṭṭes fell-as tettenjaɛ-itt tekker tḍegger-itt yewwi-t Mqidec  mi nettat ur teḥsi ara s 

tḥila n Mqidec (alqem n Dallet).  

            3- mqidec d win yukren kra n tɣawsiwin n teryel, yuker tayaẓiḍt d tzerbit, imi 

yewwi yid-s tisegnatin iruḥ s axxam n teryel yettenjaɛ tayaẓiḍt deg yal lawan anda 

tebɣa ad taru tamellalt akken ur tettaru ara ihi akken yal as salami tuɣal tefqaɛ fell-as 

Teryel teḍger-itt yewwi-t Mqidec i yemma-s, ma d tazerbit igezzem-itt Mqidec tuɣal 

ur tettaɣ ara awal mara as-tini ssud a tazerbit s lqedra rebbi ihi tuɣal Teryel teḍger-itt 

yewwi-tt Mqidec i yemma-s (alqem wis kraḍ). 

        C- Mqidec d win yegran teryel daxel usenduq-nni mi yeskadeb ɣef teryel yenna-  

as zeɛma d yemma-s a yemmuten yessuter-as akken ad tekcem acku d tinna yesɛan 

yiwet n lqama  am Teryel, d tin ur ifaqen ara imi tumen s wayen as-id-yenna tekcem 

yuɣal yeɣleq fell-as (alqem n Dallet). 

  

Ⅳ. Igi 

         A-1- Teryel d tinna yeṭfen Mqidec mi yettuɣal ɣer ɣur-s, teṭṭef-it-id, tegr-it 

daxel n ukufi n zbib,  akken ad yeqwu ad tečč kra wass (alqem n Mouliéras). 

             2- Teryel teṭṭef-d Mqidec s lazuq ass-nni mi yerruḥ s axxam-is, tegr-it daxel n 

ukufi n ṭṭmer, teǧǧa-t dinna akken ad yeqwu ad tečč (alqem n Dallet). 

             3- Mqidec d win i bedlen tiḥila n tukerḍa yesseqdac akken ad yaweḍ lebɣi-s 

deg yal tikelt (alqem wis kraḍ). 

         B-1-2- Tufɣa n Mqidec seg ukufi imi d win yellan yeḥrec mi yesla s tufɣa n 

Teryel seg uxxam imi tella tettmeslay akked d yelli-s, inaw yeḍran gar-asen yebda 

yessuter deg teqcict_nni  ad as-teldi akufi-nni  akken ad iwali tafat, imi yelli-s n 

Teryel d tinna yugin acku tugad yemma-s tecfa ɣef lusaya-ines, akken ad tezlu ad 

tazu akken ad t-id-xdem d imensi,  Mqidec d winna i yuffan taḥilt d tḥerci amek ara 

yexdem i uɛewwiq-ayi, imi id-yettawi leqwal ɣef yiman-is d ccna, yelli-s n teryel d 

tinna umi id yeɛjeb lḥal s ccna n Mqidec akken tessutur-as ad yeccnu,  netta yeqqar-

as aldi-yid akufi akken ad illiɣ zdat-im ad tessel-d akken ilaq, mi ɣes akken di 

tazwara tugi meɛna tuɣal tbeddel tikti-ines, ihi d tinna yeldin akufi yeffeɣ-d Mqidec 

(alqem n Mouliéras d Dallet). 

         C -1- Mqidec d win yeqqimen i ccnu-as-d i yelli-s n Teryel, yella inaw gar-asen 

yettɛawan-itt daɣen armi  yeḥsa tettu yessuter-as ad as-tefk lmus akken ad as-yernu 

teqṭeɛ, ihi tefka-s lmus-nni  tenwa-yas d sseḥ,  ihi yesseɣfel-itt yussa-d seg deffir s 

tḥerci d lexbet yezlu-tt Mqidec  (alqem n Dallet) . 

             2- Mqidec d win yelsan lbeḍna n yelli-s n Teryel akken ur tɛeqqel ara ma d 

netta,  yessew-itt-id d imensi, lawan id tewweḍ Teryel akked d temdukal-is qqimen-tt 

ččan-tt imensi (alqem n Dallet). 

 

 

Ⅴ- Igi 

         A-1- Mqidec yeḍra inaw gar-as d yelli_s n Teryel akken teɣfel yuli s ufella n 

tɣerfet yeffer dinna yeqqim ur yettmeslay ara ɣes akken tessawal-as, terra-t tmara ur 

as-d-yerra ara s wawal ( alqem n Mouliéras). 

             2- Mqidec d win terra tmara ad yerwel ɣer texxamt-is, acku d win yenɣan 

yelli-s n teryel yerna yessew-itt-id tečča-tt Teryel akked temdukal-is, armi i d teffeɣ 

ɣar berra yewwet-itt s lbeḍna-nni yuzel ɣer texxamt-is ( alqem n Dallet). 

             3- Mqidec melmi yettuɣal ɣer wadeg laɛli wis sebɛa « abalku » mara kan 

terra-t teswiɛt n cedda d urfan (alqem wis kraḍ).  

         B-1- ahyyi n tmettant n teryel i d yellan s tidmi n Mqidec  imi yenna-

yas : « jmeɛ-d isɣaren,  tazdemt ɣef tayeḍ alama tewweḍ taffa » ihi Teryel tuɣ-as 

awal i Mqidec texdem taffa deg tewwert-nni n teɣreft, sinna tuli  ɣer ɣur-as akken 

tewweḍ tnasif, netta isubb-d issebreq-as times, terɣa teryel (alqem Mouliéras).   

Tagrayt tamatut 

 

Tazrawt-nne$ tewev-d $er taggara-s am wakken qqaren wat zik “$as 

$ezif-v a yiv du laqrar ad yali wass”, ihi $as akka netab maca letab ur 

yettwaêsab, narev ad yili leqdic-nne$ d win ara yawin iba$uren i tussna 

deg wannar n tsekla tamazi$t arnu $er waya ad yaf ime$ri yakk isallen 

yettnadi $ef tmacahut taqbaylit s umata, ihi $ef waya narev ad nfek tikti 

$ef yakk leûnaf n tmucuha di tmetti taqbaylit, d wamek id yettili unerni-

nsent seg mi ara yilint deg ubrid n timawit syin akkin $er tira.   

Γer taggara neԑreḍ ad nerr ɣef yistaqsiyen i d- nefka deg tazwara, 

yisteqsiyen id yellan d igejdanen i ɣef ara teddu tezrawt-nneɣ, ihi ad d-nini 

turdiwin i d-nefka sḥent, nufa-d belli timucuha-agi mxalafent deg wayen 

yerzan azwel, lebni n teɣessa ayen yeɛnan tigezzumin akked umseḍref n 

tigawin, ismawen n yiwudam, mxalafent ilmend n temnaḍt. 

£er taggara nukni si tama-nne$ nessaram s tezrawt-agi-nne$ tamecîîuêt ad 

nili  fessusit $ef ime$riyen s yisallen id-newwi, arnu $er waya nevme d 

tiggura n tussna id-neldi i kra n win yeb$an ad xeddmen deg wannar-agi  

n tesleḍt n tmucuha d umgired yellan gar-asent.  

Tamacaut n Mqidec bu lehmum 

Deg zman amezwaru, yella yiwen n urgaz yesɛa sebɛa n warra-is, mmi-s wis sebɛa d 

nnefs n nadem, isemma-yas: Mqidec. 

Argaz-a yettrebbi arraw-is almi uɣalen d irgazen, d lfarsin. Kra n tikelt mi yebɣa 

baba-tsen ad asen-yaɣ kra iqqarasen: ayen diri i Mqidec. 

Lameɛna Mqidec yeḥrec. Kra n tikal mi ara iruḥ ɣer ssuq Mqidec ittruḥu yesqiṭṭiɛ i 

baba-s ɣer ubrid yeqqar-as: 

A baba, lɛeslama-k! Awi-d akkin ad ak-staɛfuɣ ad ak-awiɣ ayen id-tewwiḍ. 

Imir mebla ma ad d-yerr baba-s s lexber, ad as-yeldi tackart, ad iqelleb lḥaja i iwala 

telha ad tt-yessexser di kra, iwakken mi id-wwḍen s axxam as-id-saḥ, ad as-tt-yefk 

baba-s. 

Ass-nni, nnan-as warraw-is i baba-tsen: abab aɣ-aɣ-d timekḥal, tin n diri i Mqidec. 

Asmi qrib ad yaweḍ baba-s, Mqidec yemmuger-it, yemmuqel timekḥelt yelhan, 

yekkes-as znad dɣa tsaḥ-it-id. 

Azekka-nni, nnan-as i baba-tsen: a baba-tneɣ aɣ-aɣ-d iɛudiwen, win n diri i 

Mqidec..... 

Yuɣ-asen –ten-id, asmi qrib ad d-yaweḍ yemmuger-it Mqidec, yenna-yas i baba-s: a 

baba awi-d ad ten-id-sesweɣ. 

Akken i ten-yewwi ɣer tala ad swen, yenna-yasen: sew, sew a sabqa ixef-ik! 

Imiren yewwet-it s yissegni, ɣer tgejrirt-is dɣa aɛudiw-nni yesɛuḍur, mi id-wwḍen s 

axxam, dɣa isah-it-id.  

Lḥasun kullec yuɣ-asen-t-id baba-tsen, dima qqaren-as: ayen n diri i Mqidec. 

Ass-nni nnan-as: iyyawt ad nruḥt ad nsafert! Ruḥen leḥḥun, leḥḥun, almi d lexla, ula 

ḥed, la tejra la ḥejra, yeɣli-d fell-asen yiḍ. Walan times ruḥen ɣur-s, ufan-t d axxam n 

Teryel. Teffeɣ-d ɣur-sen, tsellem fell-asen, tenna-yasen: lɛeslama-nwen, ay arraw n 

weltma amek yella baba-twen? Yenna-yas Mqidec bxir a xalti, tenna-yasen: d acu id 

lmakla n yiɛudiwen-nwen?....s wacu iten-tetteqqnem? 

Nnan-as watmaten n Mqidec: iɛudiwen-nneɣ tteqqnen s ssenslat, ɛellfen s temẓin. 

Mqidec ur d-yenni awal, tenna-yas-d Teryel: i kečč a Mqidec? 

Yenna-yas: aɛudiw-iw iɛellef s tergin, itteqqen s uberwaq. 

Tenna-yas daɣen i Mqidec: melmi i tegganeḍ a Mqidec? Yenna-yas Mqidec: gganeɣ 

mi ara ad –yemɣi gerninuc gar yiniyen....i kemmini, a yemma jida, melmi i tegganeḍ? 

Tenna-yas-d: nekkini gganeɣ mi ara tesleḍ i luḥuc la ttsuɣuten deg uɛebbuḍ-iw. 

Yenna-yas daɣen: i lmakla-nwen, dacu i tettettem? Atmaten n Mqidec nnan-as: ntett 

udi d tament, aksum n uɣelmi d ssmid yufafen. 

Tenna-yas daɣen i Mqidec: i kečč a Mqidec: nekkini tetteɣ tabazint n iɣiɣden. 

Atmaten n Mqidec ččan lmakla yelhan, iɛudiwen-nsen ɛelfen timẓin. Ma d Mqidec d 

uɛudiw-is  ur ččin acemma. Mi ččan watmaten n Mqidec, ṭṭsen. Mqidec iɛuss kan si 

lweqt ar lweqt, yemma jida tesferfud deg yiniyen iwakken ad tzer ma yemɣi-d 

gerninuc bac ad terr s lexber ma yeṭṭes Mqidec. Mqidec mazal iɛuss, Teryel teɣleb-tt 

tnafa, teṭṭes. Mqidec yesla i luḥuc la ttsuɣuten deg uɛebbuḍ-is. Imir Mqidec yekker 

yeḥles i iwɛudiw-is akked widak n watmaten-is, isekker-iten-d. Yenna-yasen kker-t 

tagi d Teryel, ad ken-tečč. Ruhen, Teryel ur tɛeṭṭel ara tuki-d si tnafa, tenna-yas: ah! 

Ay Mqidec txedɛeḍ-iyi ad k-yexdeɛ Rebbi! Kelfeɣ-ak tagella n lmakla teččam ɣur-i! 

Imir iɛudiwen-nni ilkel ɣellin, rẓen akk ḥaca Mqidec d uɛudiw-is i imenɛen, acku 

nutni ur ččin ara acemma ɣur teryel. Mqidec yeddem atmaten-is ɣef uɛudiw-is, 

yessemneɛ-iten di setta, yeṣṣaweḍ-iten almi d axxam. Wigi neḥcamen, Nnan-as i 

baba-tsen: lukan ad iruḥ Mqidec ad d-yawi tayaẓiṭ n wureɣ ad d-yernu taẓerbit n 

yemma jida akked d ifeggagen? Yenna-yasen Mqidec ad ruḥeɣ. Iruḥ yewwi yid-s 

tisegnatin akked d uɣanim aɣezfan, Yemma jida tefser taẓerbit-is di berra. Iruḥ 

Mqidec yeččur-itt d tisegniwin, tameddit, mi id- yeɣli ṭṭlam, Mqidec yessekcem 

aɣanim deg tituc n lḥiḍ, yenjeɛ tayaẓiṭ n wureɣ, tayaẓiṭ tettsuɣu. Tenna-yas-d taryel: 

henni-yi, neɣ ma ulac ad akem-degreɣ, ad kek-yawi Mqidec! Netta simal yettziyyid 

nettat terfa, teḍger-itt, tenna-d attan a Mqidec! Yenna-yas Mqidec: wwiɣ-tt a yemma 

jida. Truḥ daɣen  teryel teṭṭes tisegnatin-nni nejɛent-tt teḍger-itt ɣer berra, Tenna-yas: 

attan a Mqidec! Wwiɣ-tt a yemma jida! Yeṭṭef daɣen aɣanim, yesqarbub ɣef 

ifeggagen almi i terfa, teḍger-it-id, tenna-yas: atnan a Mqidec! Wwiɣ-ten, a yemma 

jida! Imir Mqidec yewwi-ten s axxam i baba-s d yemma-s d watmaten-is. Nnan-as 

watmaten-is i baba-tsen: lukan ad aɣ-d-yawi yemma s yiman-is?.... 

Yenna-yasen Mqidec: Dayen isehlen, ma yehwa-yawen, ad tt-id-awiɣ, lameɛna s 

ccerṭ; yesfek ad tweqmem axxam s tgejda n wuzal, ad yetweqmem lɛula n lmakala d 

waman, ad y-tefkem aɣyul d usenduq. Fkan-as aɣyul d usenduq. Yenna-yas i weɣyul: 

Mi ara k-iniɣ ‘errrr’! ḥbes; mi ara kiniɣ ‘ccta’, azzel, Yenna-yas weɣyul: yerbeḥ! 

Yewweḍ ɣer yemma jida, yettru, yenna-yas: temmut yemma, ur zriɣ ara ma ad as-d-

yezg usenduq-ayi : tiziya-m, yeɛni anect-im deg lqed tura kcem deg usenduq-a, ad 

zreɣ ma ad m-d-yezg. Tekcem Teryel ɣer usenduq, tuɣ-as awal imir Mqidec isekker 

fell-as asenduq, iɛebba-tt-id ɣef umarkub-nni, iruḥ-d nettat tettru. Sleɛqel a Mqidec! 

Bezzaf i yettazal weɣyul-ik! Netta yeqqar-as: ccta...ccta! netta yenna-yas imir i 

yettazal, Mqidec yenna-yas i Teryel: a yemma jida twalaḍ d netta i yugin!  

Mi yewweḍ s axxam sarsen-tt-id ɣer lqaɛa nnan-as watmaten-is: ldi asenduq, yenna-

yasen: ala ur awen-ttakkeɣ ara tasarut alama kecmeɣ ɣer texxamt-inu. 

Yekcem iḍger-asen-tt seg ttaq. Si mi i ldin asenduq, teffeɣ-d Teryel tečča-ten, armi 

texla taddart-nni. 

Mqidec yettmuqul-d seg ttaq, mi i tiwala truḥ s anda-nniḍen, netta ad d-yeffeɣ ad 

yawi ayen yebɣa n lmakla ɣer texxamt-is. Yeqqim deg taddart ḥaca netta d yemma-s 

jida, yettaker deg wayen tesɛa. Ula d amerkud-is irekkeb-it, ass-nni Teryel texdem-as 

llazuq, yenteḍ dinna teṭṭef-it-id. Akken it-id-teṭṭef, tenna-yas: ad k-ččeɣ! Yenna-yas: 

mazal ḍeɛfeɣ! Dacu ara teččeḍ deg-i?ger-iyi deg ukuffi n ttmer akked win n ufti, 

swani-yi ad seḥḥiɣ teččiḍ-iyi. 

Nettat texdem akken i as-yenna Mqidec, netta yewwi id-s afus n tessirt akked teẓdit, 

mi i tesseqsa ad as-tini: zzid ma teqwiḍ? Netta ad as-yesɛen afus n tessirt neɣ n tezdit, 

akken kan, armi yebɣa ad d-yeffeɣ yessɛiyyin-as iman-is, dɣa tufa-t iseḥḥa, tenna-yas  

i yelli-s: nekkini ad ruḥeɣ ad zreɣ timdukkal-iw kemmini, zlu-t tesssewwi-t-id mi ara 

ad d-awḍeɣ ad t-nečč. Yelli-s-nni teqqim tezzaḍ s tassirt, nettat tcennu netta yettara-

yas-d s ccna, tenna-yas: a Mqidec tessneḍ ad tecnuḍ? Yenna-yas: lukan ad  d-aseɣ ad 

kem-ɛawneɣ ɣef  tassirt ad tezdeḍ, ad tezreḍ akken ssneɣ ad cennuɣ! Dɣa tessufeɣ-it-

id. Lmus s ara y-tezluḍ iqeṭṭeɛ neɣ ala? 

Tenna-yas: qeṭṭiɛ, yenna-yas: awi-d ihi ad s-rnuɣ teqṭeɛ iwakken ur tettɛettibeḍ ara mi 

ara y-tezluḍ. 

Yeṭṭef lmus-nni, yesseɣfel-itt yekka-yas-d s deffir-is yezla-tt, yekkes-as-d lbeḍna-s 

yelsa-tt. Dɣa yebda igezzem-itt iweqqem-itt deg tugi, yeswa-tt. 

Yemma ida tewweḍ-d nettat akked timdukal-ines, tenna-yas: a Ɛica, teziḍ Mqidec 

tsewweḍ-it-id. Tenna-yas: iheyya imensi, yewwa a yemma kullec yujed, tɛemmer-d  

aksum ɣer tdeqqit teffeɣ-d ɣer berra ad teffi aman, akken tewweḍ ɣer berra Ɛica tuɣal 

d Mqidec, yekkes lbeḍna-nni, yewwet s-yes yemma jida s axxam. 

Yenna-yas:a tamesqaṭ teččiḍ aksum n yelli-m Ɛica. Dɣa netta yeṭṭef-itt-id d tarewla, 

yerwel ɣer texxamt-is yekcem ɣer din. Yemma jida terfa, tettru tettru: A Yemma! A 

Ɛica a yelli i ččiɣ!....Mqidec yerwa taḍsa, deg texxamt-is, Yenna-yas: A yemma jida 

aṭas ay leɛbeɣ di ddunit, yiwen wass ad ay-teččeḍ, meɛna tura axir n uzekka, tura s 

sseḥ ilaq ad ay-teččeḍ, ilaq akken tellamt ad d-ẓeḍmemt isɣaren, ad as-tezzimt i 

texxamt-ayi-inu alama ineṣṣef leɛli, ad tceɛlemt times, mi ara twalamt taxxamt-ayi 

tuɣal d tazeggaɣt, ṭfemt afus deg fus, ad ruḥemt ɣer lebɛed, ad d-tazlemt deg yiwen n 

ubrid i wakken ad tsseɣlimt taxxamt-ayi-inu, imir ur ttafeɣ ara anda ara ffɣeɣ; ad ay-

teččemt. Xedment akken i sent-yenna Mqidec. Mi d-uzlent, neṭḍent ilkel din nutenti. 

Yeqqim-d Mqidec weḥd-s.   

Mqidec 

   Amacahu ! 

      Ahu ! 

 Win id-yennan ahu! ad yaf lhu, tamacahut-iw ad teṭbeɛ am usaru.  

  Yella yiwen n wergaz yesɛa sebɛa lxalat. Yiwen n wass yettwaɛreḍ ɣer tmeɣra, 

yečča deg uxxam n tmeɣra yeqqel-d sin akkin mi id-yuɣal deg ubrid-is, iwala yiwet n 

tebḥirt yufa-tt, teččur d tjari n teffaḥ, yekcem yekkes-d sebɛa n teffaḥin igra-tent-id 

deg uqelmun-ines,  yedda-d s axxam imi id-iteddu deg ubrid-is, yekkes-d  yiwet 

ihemjed azgen seg-s, yečča nnefs seg teffaḥt-nni yerra-tt der uqelmun-ines,  iteddu 

ihedder deg ul-is, yenna-yas : ”Ayuh! sɛiɣ sebɛa n lxalat”, yenna-yas: “ tura 

titeffaḥin-ayi, amek ara tent-tferqeɣ? yiwet ad as fkeɣ azgen n teffaḥt”, yenna-yas: “ 

tin iwumi fkiɣ azgen-ayi ad tefqeɛ fell-i, yenna-yas: “ amek ara asent-ferqeɣ akk 

tura?. Yuɣal yenna-yas deg ul-is: “ ad awḍeɣ kan atent-teyrɣ ɣer tɣerɣart,  yenna-yas:   

“ad as-nniɣ biw waw! tin yeddmen azgen-nni ad tefqeɛ ɣef iman-is, ur yettweqqiɛ ara 

deg-s”. 

    Iruḥ i teddu i teddu, imi yewweḍ s axxam yenna-yasent: “wwiɣ-d teffaḥ” yenna-

yas :” atan ad awent-tt-id ferqeɣ,  ad tent-id-serseɣ ɣer lqaɛa, tinna yeddmen teddem, 

ma tinna ur yeddimen ara  ur yitweqqiɛ ara deg-s ,yenna-yas : “ ur kent-tt-id-ferqaɣ 

ara, yexdem kan akka,  idger-asent-tt ɣer lqaɛa mčučɛent refdent yal yiwet teddem 

tateffaḥt d takemlant ala yiwet isaḥ-itt-id uzgen-nni,  ziɣen nutenti s tadist akk deg 

sebɛa,  tinitent, sin akin  tid-ak-nni akk i yedmen titeffaḥin tikemlaniyen uɣalent 

urunt-id  lufanat d ikemlanen, ma d tin i yedmen  azgen turu-d llufan d azgen.  Aqcic-   

  nni yesɛa yiwen uḍar d yiwet n tiṭ, d win i wumi  tsemma “Mqidec”,  meɛna d yiwen 

ilemzi yellan d uḥric d laɛjeb. 

   Sin akkin  i teɛddal akk d lxalat-nni n baba-s, sɛan tajareṭ, yettkellix-itt Mqidec 

yettnejjaɛ deg-s, yettruḥu s axxam –is, yettaker-itt deg yal tikelt, imi tajart-nni  d 

Lɣula. Kra n wass Lɣula-nni tesɛa tayaziḍt, tettaru-d timellalin kul sbaḥ tettaru-d 

tamellalt, ihi Mqidec ad isel kan i tyaziḍt-nni tesqawqiw,  ad iruḥ ɣer lɛec-is  inejjeɛ-

itt s tesgnit,  ad tɛeddi kan tyaẓit-nni ad tekcem ad taru tamellalt ad tesqaqay ad 

tɛeggiḍ, nettat Lɣula-nni ur tesɛi ara ṭbiɛa,  tenna-yas I tyaziḍt: “dacu i tettɛayideḍ”, 

tenna-yas: “aru-d kan tamellalt neɣ ad-as-laɛiɣ i Mqidec ad akem-yawi,  ur tɛeyyiḍ 

ara fell-i”, ihi Mqidec d win yeqqimen akken, tayaẓit-nni ad tɛeddi kan ad taru 

tamellalt ad as-yesdu tisegnit, ad tɛeggeḍ, Lɣula tenna-yas i Mqidec: “ arwaḥ awi 

tayaẓiḍt-ayi, iruḥ Mqidec yewwi-tt-id  yemma-as,  

    Lɣula d tin yesɛan daɣen tazerbit teggan fell-as, ur tessin ara ad tt-tessu akken 

iqum, ad tekcem kan ad as-teqqar ssu-d a tazerbit s lqedra Rebbi ,wweḍ a lqut s 

lqedra Rebbi, yekker Mqidec iruḥ amek ara as-ixdem, yegzem-as-d azgen seg tzerbit-

nni,  yerra-tt d tamezyant, Lɣula tejbed-d tazerbit-nni , ad as-tini: “ssu-d a tazerbit s 

lqedra Rebbi,  tebḍa d azgen yewwi-tt ,azgen yeǧǧ-yas-tt-id ,tenna-yas: “ssud a 

tazerbit s lqedra Rebbi” , tenna-yas: “ad tessuḍ neɣ ad as-siwleɣ i Mqidec ad kem-

yawi,  tugi ad as-tsel tzerbit, tenna-yas: “ aya rwaḥ a Mqidec awi tazerbit-ayi,  

yewwi-tt Mqidec s axxam ɣer yemma-s texxaḍ-itt terra-tt akken tella zik, sin akkin 

ɛeddan ussan, Lɣula tessawḍen truḥ s axxam n Mqidec, tečča akk lxalat-nni n baba-s 

isetta, ala yemma-s ur tt-tečči ara.    

      Mqidec  yerrefden yemma-s isellek-itt-id yessuli-tt ɣer laɛli wis seb3a uɣalen  

zedɣen netta dinna,  ur tettaweḍ ara akk Lɣula-nni ɣer ɣur-sen, imi terna tečča ula d 

baba-s qqimen ala deg sin-nsen ur ten-tečča ara acku beɛden fell-as yerna Mqidec 

yeḥsa s wayen txeddem, arnu ɣef wayi Lɣula  tenwa  ad ten-tečč akk, akken ad terteḥ, 

yenna-yas Mqidec :”a Lɣula “                                                                                                                                                       

tenna-yas Lɣula: “dacu”  Yenna-yas Mqidec :”tebɣi-ḍ ad aɣ-teččeḍ nekkini  d yemma 

? Tenna-yas :” ah! lukan ad ak-afeɣ s kečči s yemma-k”. Ddan ussan   Mqidec 

yettwaɛreḍ i tmeɣra,  iruḥ yedda,  imi yewweḍ s axxam n tmeɣra, iwala Lɣula, 

Mqidec yeqqim zdat n teslit, dacu ma ulac ad tečč Lɣula. Lɣula twala Mqidec dinna 

tenwa-yas n uxxam-nni n tmeɣra, at bab n tmeɣra akk nwan-as akken ,yeqqim fkan-

as-d yečča aseksu yečča aksum as sidi,yečča disir ,imi i yečča aksum-nni yeǧǧa-d 

iɣes, iteyyer-as-tt i lɣula i yellan ur tettwaɛreḍ ara i tmaɣra,teqqim deg kra n wunnar  

tjelleb ɣef yiɣes-nni tečča-t, i3awed yesseqcer taɛeqqayt n ččina i teyyer-as iqcar 

tečča-ten imi id-yeffeɣ seg uxxam n tmeɣra, yufa-d  tremmant d tafuyant annect ilat 

ikcem sdaxel-is, tufa-tt-id Lɣula tenna-yas:”ah! ad ččeɣ taremmant-agi, tenna-yas: 

“meɛna aqli-yi tedduɣ axxam n tmeɣra ad ččeɣ aseksu d uksum ma ččiɣ-tt ad rwuɣ, 

teǧǧa-t truḥ,tetteddu tetteddu, Mqidec izwar-as-d abrid ikcem-as daxel n tfeqqust 

,tenna-yas: ayuh!     i tfeqqust ihin annect ilat tenna yas : “ilaq ččiɣ-tt, meɛna aqlin 

tedduɣ axxam n tmaɣra ur setteɣ ara alma qleɣ-d seg tmaɣra, truḥ  teddu direct s 

axxam , izwar-itt-id Mqidec,yuli  ɣer la3li wis sebɛa ,yeqqim ɣer yemma-s, mi id-

tewweḍ Lɣula iluɛa-yas Mqidec yenna-yas: truḥeḍ axxam n tmeɣra ?  

   Tenna-yas :ih ruḥeɣ tettzuxxu fell-as, tenna-yas : “ruḥeɣ ččiɣ seksu d uksum, ččiɣ 

ččina,ččiɣ afeqqus”,  netta d lekteb deg  ubrid kan ihen-teẓra, yenna-yas Mqidec : 

“teččiḍ a lɣula? ur tufiḍ ara Mqidec deg uxxam n tmeɣra ?Tenna-yas : “ufiɣ, meɛna 

mačči am kečči”, dɣa d netta, yenna-yas :d nekki ,ayɣer i teskiddibeḍ,  ur teččiḍ ara 

aksum d iɣes im-d-teyreɣ d yiqcer n ččina ,truḥrṭ-d am teqjunt teččiḍ-ten. 

      Lɣula imi taɛlem tendem iwacu ur tečča ara Mqidec ,yenna-yas :imi tufiḍ 

tafeqqust d tafuyant d nekki i yellan sdaxel-is, tenna-yas :aɛah lukan iḥsiɣ ilaq ččiɣ-k, 

yerna yenna-yas Mqidec: “taremmant-nni lukan teččiḍ-tt ilaq tufiḍ-iyi sdaxel-is, 

yenna-yas: “i tura tebɣiḍ ad ay-teččeḍ, tenna-yas :bɣiɣ! lukan ad ak-afeɣ ad ak-ččeɣ 

kečči s yemma-k s; netta la3la-nni wis sebɛa deg acu izedɣen akken yes3a “abalku” 

yenna-yas Mqidec: “ma tebɣiḍ ad ay-teččeḍ ruḥ  jme3-d isɣaren tesserɣeḍ times, 

yenna-yas : “aqlin ad mtutleɣ deg barnus ad teyreɣ iman-iw ɣer times deg-s ad wwaɣ 

deg-s akken ad teččeḍ. 

       Lɣula  tumen tefreḥ, tenwa-yas d tidet is-d-yenna Mqidec tejme3-d  taqucciḍt n 

yisɣaren, tessender times deg-sen, tenna-yas: “aha! a Mqidec ɣli-d, Mqidec yuzzel-d 

kan i teyyer-d abarnus d ukemmus n yiceṭṭiḍen ɣer times, lɣula tjelleb ɣef tmes terɣa 

ur tečča ara Mqidec.   

Tamacahut-iw lwad lwad ḥkuɣ-tt-id i warraw n leǧwad uccen i ruḥ lexla lexla arraw-

iw deg uxxam s lehna.                                                                            Sɣur: Nna Lila 

Agzul

        Tazrawt-nneɣ Ilmend n tmacahut deg tmetti taqbaylit, nerra lwelha-nneɣ 

ɣer usentel n tmacahut, deg tezrawt-a nextar ad d-nexdem tasleḍt n tɣessa n kraḍ 

n tmucuha, i d negmer yiwet seg wamud n MOULIERAS Auguste, d snat n

tmucuha ara d-yettwagemren (kraḍ n tmucuha ara yilin d yiwet deg tazwara). 

Deg tazwara leqdic newwi-d kraḍ n tmucuha, negga atseqsi dacu i d-amgired 

akked umcabi yellan gar-asent, dacu daɣen i d-yennernan niɣ dacu i ineqsen deg 

wayen yerzan: yiwudam, tigawin, tigezzumin,...( deg yal tamacahut)?.

